
				এই পৃষ্ঠাটোৰ বৈধকৰণ হৈছে

( ৫১ )





২






জ্ঞাতি বন্ধু ভাগ কৰি যিধন নলয়,

যি ধনত চোৰ-ডকাইতৰ নাই ভয়,

দানত নহয় ক্ষয়, বৰঞ্চ বৰ্দ্ধন,

হেন মহাধন বিদ্যা অমূল্য ৰতন।







৩






শৈশৱত বিদ্যা নিশিকিলে যিটো জন,

যৌৱনত নকৰিলে ধন উপাৰ্জ্জন,

বুঢ়া হই ধৰ্ম্ম-কৰ্ম্ম নকৰিলে আৰু,

অন্তিমত কি কৰিব সিজনে নো বাৰু?







৪






পণ্ডিত সুজন সৰ্ব্ব গুণৰ আধাৰ,

দোষৰ আধাৰ তেওঁ বিদ্যা নাই যাৰ;

সি কাৰণে সহস্ৰ সহস্ৰ মূৰ্খ হন্তে,

একে জন জ্ঞানী শ্ৰেষ্ঠ জানিবা জগতে।







৫






বিদ্যা যাৰ আছে মাথোঁ পুথিৰ পাতত,

ধন যাৰ আছে মাথোঁ পৰৰ হাতত,

কাৰ্য্যকালে পোৱা টান হলে প্ৰয়োজন,

মিছা তাৰ সেই বিদ্যা, মিছা তাৰ ধন।

